
Vireshvara Stuti - 4

వీరేశ్వరస్తుతిః - ౪

॥ వీరేశ్వరస్తుతిః - ౪ - త్ర్యక్షాక్షోభ్యాపరాధహరణార్థ  నివేదనమ్ ॥
శ్రీకాశీనాథ  కాశీపురరుచిరకథాకర్ణనేన  ప్రవృత్తం 

చిత్తం మత్తం కథం వా కథమపి న తయోర్వర్ణనే  వా ప్రవీణమ్  ।
కర్ణ శీర్ణం  న పుణ్యం క్షణమపి నిపుణం ప్రాణినాం  ప్రీణనం  వా

త్ర్యక్షాక్షోభ్యాపరాధాన్  హర హర కరుణాసారపూరైకసిన్ధో  ॥ ౧॥
పుణ్యారణ్యప్రకీర్ణప్రణతసురతరుశ్రీయుతానన్దసఙ్గ      -
వ్యాసఙ్గాభఙ్గగఙ్గోజ్వలమిలితతలశ్రీఫలశ్రీలమూలే      ।

తుఙ్గం  లిఙ్గం  నిరఙ్గం  నిగమమనుగతం ప్రోక్షితం  దీక్షితం వా
త్ర్యక్షాక్షోభ్యాపరాధాన్  హర హర కరుణాసారపూరైకసిన్ధో  ॥౨॥

స్నాత్వా న బ్రహ్మనాలే  సితభసితకృతోద్ధూలనశ్రీత్రిపుణ్డ్ర   
శ్రీరుద్రాక్షావృతాఙ్గః    కృతనియమవిధిః స్వర్ధునీపూరతీరే  ।

శ్రీరుద్రాధ్యాయవర్ణప్రవణనిపుణధీర్న     స్మరామి స్మరారిం
త్ర్యక్షాక్షోభ్యాపరాధాన్  హర హర కరుణాపూరసారైకసిన్ధో  ॥ ౩॥

సంసారాపారఘోరజ్వరకరఖ దిరాఙ్గారపూరప్రసార  -
వ్యాపారా నేక శోకవ్యతికరనికరవ్యాకులో బాలలీలః ।

కాలే కాలేఽనువేలప్రలయభయభయం  న శ్రయామో  మహేశం
త్ర్యక్షాక్షోభ్యాపరాధాన్  హర హర కరుణాసారపూరైకసిన్ధో  ॥ ౪॥

అశ్రాన్తానన్తచిన్తాహృదవితతమతిః   స్వాన్తపద్మాసనస్థం
స్వచ్ఛం శాన్తం నితాన్తం నతమమరగణైః  సంస్తుతం వేదసఙ్ఘైః  ।

అస్తావిద్యావిలాసవ్యసనమతిమతం సాధు నారోపయామః
త్ర్యక్షాక్షోభ్యాపరాధాన్  హర హర కరుణాసారపూరైకసిన్ధో  ॥ ౫॥

భస్మాభ్యఙ్గక్షణార్ధప్రతిహతవిముఖానఙ్గమఙ్గీకృతాఙ్గ    
శాఙ్గం  గఙ్గాతరఙ్గం   ప్రతిభటవిలసద్భోగిభోగోత్తమాఙ్గమ్   ।

తుఙ్గోత్సఙ్గాఙ్గసఙ్గప్రముదితగిరిజాలిఙ్గితాఙ్గం        చ నేడే

వీరేశ్వరస్తుతిః - ౪

త్ర్యక్షాక్షోభ్యాపరాధాన్  హర హర కరుణాపారపూరైకసిన్ధో  ॥౬॥
మత్వా పాపానుతాపం పునరపి జననక్లేశకోశావకాశం

శ్రుత్వా  కాశీమశేషశ్రుతిశిఖరమతానన్దపీయూషరాశిమ్   ।
శ్రుత్వా  ప్యాశాతిపాశప్రశమనశమితం  (శమనం) న శ్రయామో  నితాన్తం

త్ర్యక్షాక్షోభ్యాపరాధాన్  హర హర కరుణాసారపూరైకసిన్ధో  ॥ ౭॥
వారం వారం స్మరామి స్మరహరచరణౌ నాదరేణ క్షణేన

క్షీణప్రాణప్రయాణక్షణకరణరణప్రేక్షణాదక్షిణోఽపి    ।
ప్రాణప్రాణాగ్నిహోత్రవ్రతహితనియమః     కామకామప్రకామం

త్ర్యక్షాక్షోభ్యాపరాధాన్  హర హర కరుణాసార పూరైకసిన్ధో  ॥౮॥
స్మృత్వా స్మృత్వాఽపి కాలజ్వలదనలకులస్తమ్భసమ్భారభార-
వ్యాపారారమ్భభీతిం యమభటఘటనాట్టాట్టహాసోపహాసాన్   ।

భీతో భీతోఽపి భూతప్రతిభటవిషయైర్నార్చయామో  యమారిం
త్ర్యక్షాక్షోభ్యాపరాధాన్  హర హర కరుణాసారపూరైకసిన్ధో  ॥౯॥

సానన్దం  వేదవన్ద్యం  స్మరహరచరణారాధనధ్యానదాన-
వ్యక్తాసక్తస్వకర్మప్రతిభువమభవం   మోక్షదానే భవ త్వామ్ ।

న త్యక్ష్యే లక్షశోఽపి క్షణమపి మరణేఽప్యఙ్ఘ్రిపద్మం  తవేశ
త్ర్యక్షాక్షోభ్యాపరాధాన్  హర హర కరుణాపారపూరైకసిన్ధో  ॥ ౧౦॥

నగ్నో గౌరీసహాయస్స్మృతిజనితనిజానన్దసన్దోహమగ్నో 
లగ్నస్వర్గాపవర్గప్రదద    మఘహరాపారలిఙ్గార్చనేఽపి  ।

నోద్విగ్నః పాపకోపప్రచురవిషయజాపారదుఃఖామ్బురాశేః
త్ర్యక్షాక్షోభ్యాపరాధాన్  హర హర కరుణాసారపూరైకసిన్ధో  ॥ ౧౧॥

గర్భావిర్భావభోగవ్యపగమసుగమోపాయశీతాంశుకాయ-

శ్రీపాదామ్భోజపూజాజితనిజజననవ్యాజజాతద్విజశ్రీః   ।
విజ్ఞాభిజ్ఞోనభిజ్ఞచ్యుతవితతమతిర్నామృతం    త్వాం భజామి

త్ర్యక్షాక్షోభ్యాపరాధాన్  హర హర కరుణాసారపూరైక  సిన్ధో ॥ ౧౨॥
త్ర్యక్ష  స్వాశ్రితరక్షకాదిభవనాధ్యక్షాధునా  రక్ష మాం

రక్ష్యం రక్ష్యముపేక్షసే కిమితి మాం దక్షోఽపి మద్రక్షణే  ।
భాలాక్షాక్షరవీక్షణాక్షయమహావిక్షేపదాక్షాయణీ-
వక్షోజస్ఫురదక్షవిక్షయకృపాలక్ష్యం పరీక్ష్య క్షణమ్ ॥ ౧౩॥

॥ ఇతి శివరహస్యాన్తర్గతే  వీరేశ్వరస్తుతిః - ౪ - త్ర్యక్షాక్షోభ్యాపరాధహరణార్థ  నివేదనం
సమ్పూర్ణమ్  ॥
బృహస్పతిశతానన్దసంవాదే  వీరేశ్వరస్తుతివర్ణనం
-॥ శ్రీశివరహస్యమ్  ।హరాఖ్యః తృతీయాంశః ।పూర్వార్ధమ్  । అధ్యాయః ౪౭।౯౧-

౧౦౩ ॥
- .. shrIshivarahasyam . harAkhyaH tRRitIyAMshaH . pUrvArdham . adhyAyaH 47. 91-

103 ..

